
Azərbaycan Respublikası Nazirlər Kabinetinin Qərarı

Azərbaycan Respublikası Nazirlər 
Kabinetinin “Azərbaycan Respublikası 
Daxili İşlər Nazirliyinin Polis Akademiya-
sını təşkil etmək tədbirləri barədə” 1992-ci 
il 9 iyun tarixli 321 nömrəli, “Ümumtəhsil 
internat məktəblərinin nümunəvi 
əsasnaməsinin təsdiq edilməsi haqqın-
da” 1994-cü il 5 may tarixli 176 nömrəli, 
“Ali və orta ixtisas təhsili müəssisələrinin 
fəaliyyəti ilə bağlı Əsasnamələrin təsdiq 
edilməsi haqqında” 1995-ci il 6 noyabr 
tarixli 242 nömrəli, “Məcburi dövlət 
sosial sığortası üzrə ödəmələrin və əmək 
qabiliyyətini müvəqqəti itirmiş işçilərə 
sığortaedənin vəsaiti hesabına ödənilən 
müavinətin hesablanması və ödənilməsi 
haqqında Əsasnamə”nin təsdiq edilməsi 
barədə” 1998-ci il 15 sentyabr tarixli 
189 nömrəli, “Xüsusi təhsil müəssisələri 
haqqında Əsasnamənin təsdiq edilməsi 
barədə” 2002-ci il 10 may tarixli 78 
nömrəli, “Ətrafdakıları vərəmlə yoluxdur-
maq təhlükəsi olan şəxslərin işləməsi qada-
ğan olunan peşə və vəzifələrin Siyahısı”nın 
təsdiq edilməsi haqqında” 2003-cü il 
6 dekabr tarixli 157 nömrəli və “Sağ-
lamlıq imkanları məhdud şəxslər üçün 
məktəbəqədər xüsusi təhsil müəssisələri 
haqqında Əsasnamənin təsdiq edilməsi 
barədə” 2004-cü il 4 mart tarixli 24 
nömrəli qərarlarında dəyişikliklər edilməsi 
haqqında

“Təhsil haqqında” Azərbaycan Respub-
likasının Qanununda dəyişikliklər edilməsi 
barədə” Azərbaycan Respublikasının 
2018-ci il 12 iyun tarixli 1189-VQ nömrəli 
Qanununun tətbiqi haqqında” Azərbaycan 
Respublikası Prezidentinin 2018-ci il 5 
iyul tarixli 164 nömrəli Fərmanının 1.2-ci 
və 1.4-cü bəndlərinin icrasını təmin etmək 
məqsədi ilə Azərbaycan Respublikasının 
Nazirlər Kabineti QƏRARA ALIR:

1. “Azərbaycan Respublikası Daxili 
İşlər Nazirliyinin Polis Akademiyasını 
təşkil etmək tədbirləri barədə” Azərbaycan 
Respublikası Nazirlər Kabinetinin 1992-ci 
il 9 iyun tarixli 321 nömrəli Qərarının 1-ci 
hissəsində “qəbul planı” sözləri “ali təhsilin 
bakalavriat və magistratura səviyyələrinə 
qəbul “Təhsil haqqında” Azərbaycan Res-
publikasının Qanununa uyğun olaraq, dokto-
ranturaya qəbul isə” sözləri ilə əvəz edilsin.

2. Azərbaycan Respublikası Nazirlər 
Kabinetinin 1994-cü il 5 may tarix-
li 176 nömrəli Qərarı ilə təsdiq edilmiş 
“Ümumtəhsil internat məktəblərinin 
nümunəvi əsasnaməsi”nin 53-cü hissəsinin 
ikinci cümləsi aşağıdakı redaksiyada 
 verilsin:

“Psixoloji xidmətin təşkili qaydala-
rı Azərbaycan Respublikasının Nazirlər 
 Kabineti tərəfindən müəyyən edilir.”.

3. “Ali və orta ixtisas təhsili 
müəssisələrinin fəaliyyəti ilə bağlı 
Əsasnamələrin təsdiq edilməsi haqqında” 
Azərbaycan Respublikası Nazirlər Kabine-
tinin 1995-ci il 6 noyabr tarixli 242 nömrəli 
Qərarının (Azərbaycan Respublikasının 
Qanunvericilik Toplusu, 2010, № 3, maddə 
264; 2017, № 4, maddə 654) birinci abzasın-
da “(əlavə 1 - 8)” sözləri “(əlavə 1 - 4, 7)” 
sözləri ilə əvəz edilsin.

4. Azərbaycan Respublikası Nazirlər 
Kabinetinin 1998-ci il 15 sentyabr tarixli 
189 nömrəli Qərarı (Azərbaycan Respubli-
kasının Qanunvericilik Toplusu, 1998, № 9, 
maddə 596; 2000, № 10, maddə 764; 2001, 
№ 3, maddə 214; 2003, № 6, maddə 342; 
2005, № 7, maddə 661, № 9, maddələr 857, 
858, № 12, maddə 1244; 2006, № 1, maddə 
58, № 3, maddə 291, № 4, maddə 370,  
№ 9, maddələr 819, 821, № 10, maddələr 
902, 903; 2007, № 2, maddələr 185, 188, 
№ 5, maddə 544; 2008, № 2, maddələr 114, 
129, 130, № 9, maddə 853, № 10, maddə 
857; 2010, № 3, maddələr 263, 264, № 8, 
maddə 763, № 12, maddə 1123; 2011, № 5, 
maddə 449, № 7, maddə 742; 2012, № 2, 
maddə 180, № 7, maddə 773; 2014, № 4, 
maddə 459; 2016, № 7, maddə 1343, № 11, 
maddə 1973; 2017, № 4, maddə 610, № 5, 
maddə 995, № 9, maddə 1728, № 10, maddə 
1913, № 12 (II kitab), maddə 2548; 2018,  
№ 6, maddə 1348, № 9, maddə 1903) ilə 
təsdiq edilmiş “Məcburi dövlət sosial sığor-
tası üzrə ödəmələrin və əmək qabiliyyətini 
müvəqqəti itirmiş işçilərə sığortaedənin 
vəsaiti hesabına ödənilən müavinətin 
hesablanması və ödənilməsi haqqında 
Əsasnamə”də aşağıdakı dəyişikliklər edil-
sin:

4.1. 46-cı hissənin üçüncü abzası-
na “uşaq evlərində,” sözlərindən sonra 
“inteqrasiya təlimli internat tipli təhsil 
müəssisələrində” sözləri əlavə edilsin;

4.2. 88-ci hissədə “xüsusi uşaq bağçası” 
sözləri “sanator tipli məktəbəqədər təhsil 
müəssisəsi, sağlamlıq imkanları məhdud 
olan uşaqlar üçün xüsusi məktəbəqədər 
təhsil müəssisələri” sözləri ilə əvəz edilsin. 

5. Azərbaycan Respublikası Nazirlər 
Kabinetinin 2002-ci il 10 may tarixli 78 
nömrəli Qərarı (Azərbaycan Respublika-
sının Qanunvericilik Toplusu, 2002, № 5, 
maddə 315; 2005, № 3, maddə 255; 2007, 
№ 2, maddə 185; 2009, № 10, maddə 857; 
2017, № 4, maddə 629, № 10, maddə 1910, 
№ 12 (II kitab), maddə 2518; 2018, № 5, 
maddə 1150) ilə təsdiq edilmiş “Xüsusi 
təhsil müəssisələri haqqında Əsasnamə”nin 
65-ci hissəsinin ikinci cümləsi aşağıdakı 
redaksiyada verilsin:

“Psixoloji xidmətin təşkili qaydaları 
Azərbaycan Respublikasının Nazirlər Kabi-
neti tərəfindən müəyyən edilir.”.

6. Azərbaycan Respublikası Nazirlər 
Kabinetinin 2003-cü il 6 dekabr tarixli 157 
nömrəli Qərarı (Azərbaycan Respublikası-
nın Qanunvericilik Toplusu, 2003, № 12 (II 
kitab), maddə 745; 2010, № 3, maddə 264) 
ilə təsdiq edilmiş “Ətrafdakıları vərəmlə 
yoluxdurmaq təhlükəsi olan şəxslərin 
işləməsi qadağan olunan peşə və vəzifələrin 
Siyahısı”nın 1.2-ci və 2.2-ci bəndlərində 
“uşaq bağçaları, körpələr evləri və körpələr 
evi-uşaq bağçaları” sözləri “məktəbəqədər 
təhsil müəssisələri” sözləri ilə əvəz edilsin.

7. Azərbaycan Respublikası Nazirlər 
Kabinetinin 2004-cü il 4 mart tarixli 24 
nömrəli Qərarı (Azərbaycan Respublika-
sının Qanunvericilik Toplusu, 2004, № 3, 
maddə 191; 2007, № 2, maddə 185; 2008, 
№ 2, maddə 130; 2009, № 10, maddə 857; 
2012, № 3, maddə 255; 2017, № 10, maddə 
1912; 2018, № 5, maddə 1149) ilə təsdiq 
edilmiş “Sağlamlıq imkanları məhdud 
şəxslər üçün məktəbəqədər xüsusi təhsil 
müəssisələri haqqında Əsasnamə”nin 41-ci 
hissəsi aşağıdakı redaksiyada verilsin:

“41. Məktəbəqədər xüsusi təhsil 
müəssisələrində psixoloji xidmət təşkil 
olunur. Psixoloji xidmətin təşkili qaydaları 
Azərbaycan Respub-likasının Nazirlər Kabi-
neti tərəfindən müəyyən edilir.”.

Novruz MƏMMƏDOV  
Azərbaycan Respublikasının Baş naziri

Milli Məclisdə Türk Dünyası Qadın 
Platformasının nümayəndələri ilə görüş olub

 � Noyabrın 29-da Milli Məclis sədrinin müavini 
Bahar Muradova ölkəmizdə səfərdə olan Türk Dünyası 
Qadın Platformasının (TÜRKAP) nümayəndələri ilə 
görüşüb. 

Milli Məclisin mətbuat 
xidmətindən AZƏRTAC-a 
bildiriblər ki, qonaqları 
Azərbaycan  parlamentində 
salamlamaqdan məmnunluğunu 
bildirən Bahar Muradova 
Türkiyə ilə  bütün sahələrdə 
münasibətlərin Azərbaycan 
üçün böyük önəm kəsb etdiyi-
ni bildirib. Ulu öndər Heydər 
Əliyevin “bir millət - iki 

dövlət” kəlamını xatırladan 
Bahar Muradova Türkiyə  və 
Azərbaycan parlamentləri 
arasında münasibətlərin 
yüksək səviyyədə olduğunu, 
qardaş ölkələrimiz arasındakı 
münasibətlərin bütün dünyaya 
nümunə göstərildiyini vurğu-
layıb. 

Bahar Muradova Türkiyə, 
Azərbaycan, Özbəkistan, 

Qazaxıstan, Qırğızıstan və 
Şimali Kiprin təşəbbüsü və 
təşkilatçılığı ilə yaranan bu 
təşkilatın çox müqəddəs 
amallar uğrunda   fəaliyyət 
göstərəcəyindən məmnun 
olduğunu bildirib. Təşkilatın 
qarşısına qoyduğu  hədəflərin 
ortaq siyasi-mədəni tədbirlərin 
təşkili, qadınların fəaliyyətinin 
sərhədlərinin genişləndirilməsi, 
türk dünyası qadınları arasında 
dialoq və tarixi qardaşlıq bağla-
rının  gücləndirilməsi olduğunu 
qeyd edib.    

TÜRKAP nümayəndə 
heyətinin rəhbəri, Türkiyə 

Böyük Millət Məclisinin 
deputatı Mihrimah Belma Satır 
Azərbaycanda özlərini doğma 
evlərində olduğu kimi hiss  
etdiklərini diqqətə çatdırıb. Bu 
ilin sentyabrında İstanbulda 
təsis olunan təşkilatın  gələcək 
fəaliyyətindən, qarşıya qoyu-
lan hədəflərə doğru irəliləmək 
yolunda atılan  addımlardan 
danışıb. O bildirib ki, bu ilin 
dekabrında İstanbulda təşkilatın 
üzvü olan 200 qadının iştirakı 
ilə qurumun beynəlxalq forumu 
keçiriləcək. 

Görüşdə iştirak edən Milli 
Məclisin ailə, qadın və uşaq 
məsələləri komitəsinin sədri  
Aqiyə Naxçıvanlı, deputat-
lar Sahibə Qafarova, Sevinc  
Fətəliyeva, Kamilə Əliyeva, Jalə 
Əliyeva, Şimali Kipr parlamenti-
nin deputatı Rəsmiyyə Çanaltay, 
Hesablama Palatasının auditoru 
Mehriban Alışanova, TÜR-
KAP təşkilatının qurucusu Zait 
Nahmatov, filoloq-alim Şərəf 
Cəlilli və başqaları  təşkilatın 
fəaliyyətinin türk dünyası üçün 
çox əhəmiyyətli olacağını bildi-
rib, nəzərdə tutulan layihələrin 
qadınlarımızın və tərəqqipərvər 
cəmiyyətimizin inkişafına xidmət 
edəcəyini qeyd ediblər.  

Azərbaycan hökuməti ilə BMT-nin Avropa İqtisadi 
Komissiyası arasında Birgə Bəyanat imzalanıb

 � Noyabrın 29-da Nazirlər 
Kabinetində Azərbaycan hökuməti ilə 
BMT-nin Avropa İqtisadi Komissiyası 
arasında Dayanıqlı İnkişaf 
Məqsədlərinin həyata keçirilməsi ilə 
bağlı əməkdaşlığa dair Birgə Bəyanat 
imzalanıb. 

AZƏRTAC xəbər verir ki, sənədi 
Azərbaycan Respublikası Baş nazirinin 
müavini, Dayanıqlı İnkişaf üzrə Milli 
Əlaqələndirmə Şurasının sədri Əli Əhmədov 
və ölkəmizdə səfərdə olan BMT Baş ka-
tibinin müavini, təşkilatın Avropa İqtisadi 
Komissiyasının icraçı katibi Olqa Alqayero-
va imzalayıblar.

Azərbaycanla BMT arasında 
əməkdaşlığın müzakirə edildiyi görüşdə Baş 
nazirin müavini bir sıra sahələrdə uğurlu 
layihələrin reallaşdırıldığını bildirib, həmin 
layihələrin bir çoxunun dayanıqlı inkişafla 
bağlı olduğunu vurğulayıb. 

BMT Baş katibinin müavini Olqa 
Alqayerova Azərbaycanla əməkdaşlığın 
məmnunluq doğurduğunu qeyd edib. Qonaq 

Dayanıqlı İnkişaf Məqsədlərindən irəli 
gələn vəzifələri həyata keçirmək üçün real-
laşdırılan layihələrə dəstək verməyə hazır 
olduqlarını deyib. 

№ 509 Bakı şəhəri, 28 noyabr 2018-ci il

Azərbaycan Respublikası Nazirlər Kabinetinin Qərarı

Azərbaycan Respublikası Nazirlər Kabinetinin “Elektron 
hökumət” portalına qoşulmalı olan informasiya sistem-lərinin 
və ehtiyatlarının Siyahısı”nın və “İnformasiya sistemlərinin və 
ehtiyatlarının, elektron xidmətlərin “Elektron hökumət” portalına 
qoşulması üçün Texniki Tələblər”in təsdiq edilməsi haqqında” 
2014-cü il 1 may tarixli 118 nömrəli və “Nəzarət markasının for-
ması, uçotu, istifadəsi və verilməsi Qaydaları”nın təsdiq edilməsi 
haqqında” 2014-cü il 9 iyun tarixli 191 nömrəli qərarlarında 
dəyişikliklər edilməsi barədə

“Təhsil haqqında” Azərbaycan Respublikasının Qanununda 
dəyişikliklər edilməsi barədə” Azərbaycan Respublikasının 2018-ci 
il 12 iyun tarixli 1189-VQ nömrəli Qanununun tətbiqi haqqında” 
Azərbaycan Respublikası Prezidentinin 2018-ci il 5 iyul tarixli 164 
nömrəli Fərmanının 1.2-ci bəndinin icrasını təmin etmək məqsədi 
ilə Azərbaycan Respublikasının Nazirlər Kabineti QƏRARA ALIR:

1. Azərbaycan Respublikası Nazirlər Kabinetinin 2014-cü il 
1 may tarixli 118 nömrəli Qərarı (Azərbaycan Respublikasının 
Qanunvericilik Toplusu, 2014, № 5, maddə 547; 2015, № 8, maddə 
974, № 11, maddə 1417; 2016, № 4, maddə 795, № 5, maddə 955, 
№ 6, maddə 1192, № 9, maddə 1582, № 11, maddə 1938, № 12, 
maddə 2239; 2017, № 3, maddələr 473, 509, № 9, maddələr 1731, 
1764; 2018, № 2, maddə 348, № 5, maddə 1117, № 6, maddələr 
1359, 1361, № 9, maddələr 1911, 1931) ilə təsdiq edilmiş 1 nömrəli 
əlavə - “Elektron hökumət” portalına qoşulmalı olan informasiya 
sistemlərinin və ehtiyatlarının Siyahısı”na aşağıdakı məzmunda 

22.3-cü bənd əlavə edilsin: 

 22.3. “Şagird-məzun” dövlət elektron məlumat sistemi
 
2. “Nəzarət markasının forması, uçotu, istifadəsi və verilməsi 

Qaydaları”nın təsdiq edilməsi haqqında” Azərbaycan Respublikası 
Nazirlər Kabinetinin 2014-cü il 9 iyun tarixli 191 nömrəli Qərarında 
(Azərbaycan Respublikasının Qanunvericilik Toplusu, 2014, № 6, 
maddə 744; 2015, № 7, maddə 882; 2018, № 9, maddə 1902) aşağı-
dakı dəyişikliklər edilsin: 

2.1. birinci abzas 1-ci hissə hesab edilsin və aşağıdakı 
məzmunda 2-ci hissə əlavə edilsin:

“2. Bu Qərarda dəyişikliklər Azərbaycan Respublikası Prezi-
dentinin 2002-ci il 24 avqust tarixli 772 nömrəli Fərmanı ilə təsdiq 
edilmiş “İcra hakimiyyəti orqanlarının normativ hüquqi aktlarının 
hazırlanması və qəbul edilməsi qaydası haqqında Əsasnamə”nin 
2.6-1-ci bəndinə uyğun edilə bilər.”; 

2.2. həmin Qərarla təsdiq edilmiş “Nəzarət markasının forması, 
uçotu, istifadəsi və verilməsi Qaydaları”nın 2.2.4-cü yarımbəndinin 
“Qeyd”inə birinci halda “orta” sözündən əvvəl “ümumi” sözü və 
“ümumtəhsil internat məktəbləri” sözlərindən sonra “, inteqrasiya 
təlimli internat tipli təhsil müəssisələri” sözləri əlavə edilsin.

Novruz MƏMMƏDOV  
Azərbaycan Respublikasının Baş naziri 

Azərbaycanın NATO yanında nümayəndəliyinin rəhbəri 
etimadnaməsini alyansın baş katibinə təqdim edib

 � Azərbaycan Respublikasının NATO yanında nümayəndəliyinin 
rəhbəri Qaya Məmmədov qurumun mənzil-qərargahında etimadnaməsini 
alyansın Baş katibi Yens Stoltenberqə  təqdim edib. 

Azərbaycan Respublikasının NATO 
yanında nümayəndəliyindən AZƏRTAC-a 
bildiriblər ki, görüşdə nümayəndəliyin rəhbəri 
Q.Məmmədov Azərbaycan Respublikasının 
Prezidenti İlham Əliyevin salamlarını baş 
katibə çatdırıb. 

Görüşdə Azərbaycan ilə NATO arasın-
da əlaqələrin hazırkı vəziyyəti və gələcək 
perspektivləri, eləcə də regional təhlükəsizlik 
məsələləri ətrafında fikir  mübadiləsi aparılıb. 
Q.Məmmədov Azərbaycanın NATO-nun “Sülh 

naminə Tərəfdaşlıq” proqramında iştirakına 
böyük əhəmiyyət verdiyini bildirib, ölkəmizin 
Əfqanıstanda sülh və sabitliyin bərqərar 
olunması sahəsində NATO ilə birgə səylərini 
bundan sonra da davam etdirəcəyini diqqətə 
çatdırıb. 

Q.Məmmədov Ermənistan-Azərbaycan 
münaqişəsinin tənzimlənməsi üzrə sülh 
prosesi barədə məlumat verib, NATO-nun son 
Brüssel Zirvə Toplantısının yekun bəyanatında 
Azərbaycanın ərazi bütövlüyü, suverenliyi 

və müstəqilliyinə ifadə edilən dəstəyin və 
münaqişənin bu prinsiplər əsasında həllinə ça-
ğıran mövqeyinin təqdir edildiyini vurğulayıb. 

NATO-nun Baş katibi Y.Stoltenberq 
Prezident İlham Əliyevin salamlarına görə 
minnətdarlığını bildirib, onun da salamlarını 
dövlətimizin başçısına çatdırmağı xahiş edib. 
Baş katib Azərbaycan-NATO əməkdaşlığının 
hazırkı səviyyəsindən məmnunluğunu ifadə 
edib, Azərbaycanı alyansın etibarlı tərəfdaşı 
adlandırıb. O, Azərbaycan tərəfindən 
NATO-nun Əfqanıstanda Qətiyyətli Dəstək 
əməliyyatına, eləcə də əfqan ordusu üzrə 
Etimad Fonduna verilən töhfələrə görə 
təşəkkürünü bildirib. 

Göyçayda istehsal edilən nar məhsulları 24 xarici ölkəyə ixrac olunur
“Azərbaycan narının multidissiplinar funksiyası” mövzusunda beynəlxalq elmi konfrans keçirilib

 � Noyabrın 29-da Göyçayda Azərbaycan 
Respublikasının Prezidenti yanında Bilik Fondunun, 
AMEA-nın Folklor İnstitutunun və  rayon icra 
hakimiyyətinin birgə təşkilatçılığı ilə “Azərbaycan 
narının multidissiplinar funksiyası” mövzusunda 
beynəlxaq elmi konfrans keçirilib. 

AZƏRTAC-ın bölgə müx-
biri xəbər verir ki, YAP rayon 
təşkilatının inzibati binasında 
keçirilən konfransın iştirakçıları 
əvvəlcə foyedə Göyçay rayonu üzrə 
xalq yaradıcılığı nümunələrinin 
sərgisi ilə tanış olublar. Konfrans 
“Bir dünya - min millət” sənədli 
filminin nümayişi ilə başlanıb. 
Filmdə Göyçayda narçılığın inkişafı, 
nar meyvəsi barədə ətraflı bilgilər 
verilib, habelə narla bağlı keçirilən 
elmi konfrans və nar bayramların-
dan bəhs olunub. 

Sonra rayon icra hakimiyyətinin 
başçısı Mehdi Səlimzadə konf-
ransı açaraq vurğulayıb ki, bu gün 
ölkəmizdə aqrar siyasətin əsas 

prioritet istiqamətlərindən biri kimi  
ənənəvi əkinçiliyin bir çox sahələri 
ilə yanaşı, bağçılığın da inkişafı 
diqqət mərkəzindədir. Göyçay 
rayonu respublikamızda yetişdirilən 
məhsulların növlərinə və fərqliliyinə 
görə, o cümlədən tarixi uzaq əsrlərə 
gedib çıxan narçılıq üzrə tanınan 
bölgədir. Göyçay yeganə bölgədir 
ki, burada narın bütün növləri, o 
cümlədən “Azərbaycan gülöyşəsi”, 
“Bala mürsəl”, “Şahnaz”, “Ağ-
şirin”, “Qırmızıqabıq”, “Vələs”, 
“Şelli mələsi” kimi qiymətli növləri 
yetişir. İcra hakimiyyətinin başçısı, 
habelə vurğulayıb ki, Göyçayda 
istehsal edilən nar məhsulları 24 
xarici ölkəyə ixrac olunur.  

Beynəlxalq elmi-konfransda 
AMEA Folklor İnstitutunun direk-
toru, akademik Muxtar İmanovun 
“Azərbaycan folklorunda narın 
mifoloji semantikası”, Azərbaycan 
Respublikasının Prezidenti yanında 
Bilik Fondunun icraçı direktoru, 

pedaqogika üzrə fəlsəfə dokto-
ru, dosent Oktay Səmədovun 
“Dənəciklər məcmusu bütövlüyün 
rəmzi kimi: nar-təbiət möcüzəsi”, 
Bakı Avrasiya Universitetinin 
müəllimi, filologiya üzrə fəlsəfə 
doktoru, dosent Seyfəddin Altay-

lının “Türk mədəniyyətində nar”, 
hüquq elmləri doktoru, profes-
sor, Azərbaycan Respublikasının 
Prezidenti yanında Bilik Fondunun 
aparat rəhbəri İsaxan Vəliyevin 
“Nar multidissiplinar kontekstdə” 
mövzularında məruzələri dinlənilib. 

Məruzələrdə vurğulanıb ki, bu 
gün dünyada yarım milyonadək 
bitki növü var. Onlardan biri çoxlu 
sayda dənəciklərin möcüzəli şəkildə 
toplandığı və hazırda 27 növü olan 
nar meyvəsidir. Rəvayətə görə, ilk 
nar ağacı məhəbbət ilahəsi Afro-

dita tərəfindən becərilib. Qədim 
misirlilər dəfn olunanları narla əhatə 
edərdilər ki, bu, ölünün yenidən 
həyata qayıtması üçün vacib hesab 
edilərdi. Koreyada nar tanrıların 
qidası kimi tanınır. Qeyd olunub 
ki, nar şirəsi və qabığından 20-dək 
xəstəliyin müalicəsində istifadə 
olunur. 

Oktay Səmədov məruzəsində 
nar haqqında ensiklopedik bilgilər 
kitabının hazırlanması və onun 
üç dildə çap olunması təklifini 
səsləndirib. 

Sonra beynəlxalq elmi konf-
rans “Nar iqtisadiyyatda və sosial 
həyatda” və “Narın sənətdə və 
mədəniyyətdə təzahürü” bölmələri 
ilə işini davam etdirib.

Konfransda AMEA Folklor İns-
titutunun əməkdaşı, filologiya üzrə 
fəlsəfə doktoru Atəş Əhmədlinin 
“Ənənəvi söyləyicilik sənəti” kitabı-
nın təqdimatı olub, qonaqlara xatirə 
hədiyyələri verilib.    

